
 

 

 

 

 

Выдаецца з мая 2006 г. 

    

 № 25 (142) 
 снежань 
  2010 г. 

Назіральнікі ад Арганізацыі па бяспецы і супрацоўніцтву ў Еўропе   
Канстанцінас Дурэйка (Літва, злева)  і  Гейр Ёхансэн (Нарвегія)  

на Брылёўскім  участку для галасавання. 

апярэдадні  новага,   2011,   года  адбылася  важная  па- 
дзея  -  выбары Прэзідэнта Рэспублікі Беларусь. У Ма-
гілёўскім раёне былі сфарміраваны выбарчыя камісіі 

па правядзенню выбараў. У склад камісіі Брылёўскага ўчаст-
ка для галасавання № 14 ўвайшлі Ірына Збышкаўна Дудар, 
Таццяна Уладзіміраўна Іванова, Валянціна Іванаўна Каляч-
кова, Аксана Міхайлаўна Куляшова, Віктар Васільевіч Ляут-

ка, Тамара Мікалаеўна Мяшкова, Надзея Іванаўна Рамашкевіч, Юлія Мікалаеўна 
Яцкова і Мікалай Адамавіч Яцкоў. На сваім першым паседжанні камісія абрала 
сваім старшынёй М.А.Яцкова, намеснікам старшыні Т.М.Мяшкову і сакратаром 
В.І.Калячкову. 
     У спісак былі ўключаны 302 чалавекі, якія мелі права ўдзельнічаць у галасаванні. 
14 снежня 2010 г. пачалося датэрміновае галасаванне, а 19 снежня ў 20.00. галаса-
ванне было завершана. Галасы брылёўскіх выбаршчыкаў  былі падлічаны, вынікі 
ўнесены ў адпаведны пратакол, які быў падпісаны ўсім складам камісіі і зацверджа-
ны на пасяджэнні камісіі. У мэтах захавання гістарычнай памяці мы друкуем 
выніковы пратакол на старонках гэтага нумара “Брылёўскага летапісу”. 

                                   Гэтыя  выбары  адзначы- 
                              ліся тым,  што да нас  ў  Брылі   
                          прыехалі  назіральнікі  Арганіза-   
                     цыі па бяспецы і супрацоўніцтву ў 
Еўропе. 16 снежня ад раніцы і да закрыцця 
ўчастка прысутнічалі Агата Дуда-Плонка з 
Польшчы і Рокі Сулейман з Злучаных Штатаў 
Амерыкі. Яны адразу занялі прызначанае для 
іх месца і пачалі ўважліва назіраць за ходам 
галасавання. Агата расказала, што працуе ў 
Міністэрстве замежных спраў Польшчы і назі-
ральніцай на выбары паехала ўпершыню. 
Амерыканец Рокі паведаміў, што працуе ў ста-
ліцы ЗША Вашынгтоне і займаецца там такса-
ма выбарамі. Некалькі разоў удзельнічаў назі-
ральнікам на выбарах 
у Македоніі і Кіргізіі, а 
вось у Беларусь пры-
ехаў упершыню. 
     17 снежня на вахту 
назірання ад раніцы і 
да вечара заступілі 
Канстанцінас Дурэйка 
з Літвы і Гейр Ёхансэн 
з Нарвегіі.  Канстанці-
нас паведаміў, што 
працуе ў цэнтральным 
апараце літоўскай мы-
тні, а Гейр распавёў 
пра тое, што займаец-
ца пытаннямі іміграцыі ў сябе на радзіме. 
     Таксама і 18 снежня нашы знаёмцы былі ў 
нас: да абеда Агата і Рокі,  пасля абедзеннага 
перапынку Канстанцінас і Гейр. Такім чынам, 
аж тры дні наш участак для галасавання знахо-
дзіўся пад пільным, але дружалюбным кант-
ролем. І такога “шчыльнага” назірання болей 
не было ні на адным участку нашага раёна. 
     Госці агледзелі наш Дом культуры і з асаб-
лівай цікавасцю  -  невялічкі музей. Канстанці-
нас вельмі ўзрадваўся, убачыўшы там бела-
рускі нацыянальны Герб “Пагоня”, які быў 
дзяржаўным у нашым недалёкім мінулым і 
знаходзіўся ў кабінеце старшыні Брылёўскага 
сельсавета -- літаральна такі ж герб з’яўляецца 
зараз дзяржаўным у Літве.  Гейр Ёхансэн імк-
нуўся амаль да ўсяго дакрануцца -- маўляў, ве-
льмі хвалюецца, бо тут знаходзіцца жывая гіс-
торыя. Рокі Сулейману спадабалася ваенная 
частка экспазіцыі - ён нават з задавальненнем 
патрымаў у руках важкі мінамётны снарад… 
     Развітваючыся з намі, назіральнікі сказалі, што ім у нас 
спадабалася, што балалайку, якую яны тут упершыню ўба-
чылі, яны будуць помніць і што брылёўцы  -  цудоўныя лю-
дзі. А я ў адказ сказаў Сулейману, што калі буду ў Вашынг-
тоне, то абавязкова яго наведаю. На што пачуў: “Калі лас-
ка!  Буду вельмі рады!”  
     А можа на самой справе зрабіць візіт у адказ -- па мар-
шруту “Літва -  Польшча - Нарвегія - ЗША”?..  

                                                                         Мікола ЯЦКОЎ. 

Агата Дуда-Плонка  і  Рокі Сулейман 

Канстанцінас 
Дурэйка  

 і  Гейр Ёхансэн з 
экспанатамі 

музея 

 

 

Члены камісіі І.З.Дудар і В.І.Калячкова.   Побач  размясціліся назіральнікі. 

     У кожна-
га грама-
дзяніна ў 
жыцці на-
ступае мо-
мант, калі 
ён атрым-
лівае пра-
ва ўдзель-
нічаць у 
в ы б ар ах . 
Па нашаму 
заканадаў-
ству гэта 
адбываец-
ца па дася-
гненні 18-
г а д о в а г а 

ўзросту. Менавіта на гэтых падставах у спіс 
выбаршчыкаў Брылёўскага ўчастка для гала-
савання былі ўключаны Аксана Фёдараўна 
Пятрова, Алена Сяргееўна Рамашкевіч, Дзміт-
рый Васільевіч Чэчуноў і Уладзіслаў Дзмітры-
евіч Шабан. Яны атрымалі права ўпершыню 
ўдзельнічаць у выбарах. 
     Ва ўрачыстай абстаноўцы, у прысутнасці 

замежных назіральнікаў кожны  
з іх пасля галасавання атрымаў він-  
шаванні ад старшыні выбарчай камісіі,  
а таксама невялікія памятныя падарункі ад  
Магілёўскага райвыканкама і некаторых кан-

дыдатаў у Прэзідэнты. Спадзяемся, што гэта 
значная падзея захаваецца ў памяці маладых 
выбаршчыкаў. 
                                           Аліна САВІЦКАЯ. 

Галасуе Алена Рамашкевіч 

М.А.Яцкоў уручае падарунак Дзмітрыю Чэчунову 

 

19 снежня  
Уладзімір 

Дзмітрыевіч  
ШЫБАКОЎ 

адзначае 
55-годдзе  

4 снежня 
Жанна 

Люцыянаўна 
ЖЫЛІНСКАЯ 

адзначае 
45-годдзе 

6 снежня Уладзімір Мікалаевіч САЎЧЫН адзначае 40-годдзе 

4 снежня Руслан Пятровіч ЦЕПЛЯКОЎ  адзначае 25-годдзе 

9 снежня  
Яфім Паўлавіч МАКАРЭВІЧ  

адзначае  85-годдзе 

лістапада 2010 г. у Брылёўскім СДК адбыўся 
святочны канцэрт, прысвечаны Дню работ-

нікаў сельскай гаспадаркі і пераапрацоўчай прамыс-
ловасці. Працаўнікі і вяскоўцы з цікавасцю прагле-
дзелі праграму, падрыхтаваную калектывамі маста-
цкай самадзейнасці нашага Дома культуры і удзяч-
нымі апладысментамі адгукнуліся на заключныя 
словы гэтага свята: 

Я цябе, хлебароб, шчырым “дзякуй” вітаю, 
І праславяць цябе твае рукі навек. 
Сярод сотні прафесій лепей звання не знаю, -- 
Дык шануй яго, дружны з зямлёй чалавек! 

Спявае 
Віталь 
Пшанічны 

Гледачы 

Вольга  
Яцкова 

Ала і Мікалай Яцковы 
 «Усходні танец»  
 ад Ганны Гулаковай  
 і  Марыі Шыманоўскай 

Гукарэжысёр Юлія Яцкова  
дае апошнія ўказанні 

Эстрадны танец у выкананні Надзеі Жу-
равай, Ганны Гулаковай і Яны Пшанічнай 

Ганна Гулакова 

Аляўціна Смяшкова 

Старонку  падрыхтавала  бібліятэкар  Брылёўскай сельскай бібліятэкі  Юлія  ЯЦКОВА 

                   

 

 

 

 

 

 

          Антаніна РЫБАЛКА 
     СНІЦЦА РОДНАЯ ВЁСКА 
 
Там, дзе сосны спяваюць 
Песні белым бярозкам, 

  Там спрадвеку стаіць 
  Мая родная вёска. 

Я не ведаю болей 
Месца лепшага ў свеце, 
На вялікай, блакітнай, 
На нашай планеце. 

  І як толькі куды 
  Ад цябе ад’язджаю, 
  То ў душы аніколі 
  Я спакою не маю…. 

 Каля самай сцяжынкі 
 Б’е з-пад вербаў крыніца, 
 Крышталёвы струменьчык 
 У праменнях іскрыцца… 

Хай на родных палетках 
Ніва мірная спее, 
Беларусь – мая кветка – 
Яшчэ больш расквітнее! 
   

    Звери, живя вместе с нами, ста-   
    новятся ручными,  а люди,  об-  
    щаясь друг с другом, становят-  
   ся дикими. 

             Гераклит, древнегреческий философ. 
   

  СПОСАБЫ КАЛЯДНЫХ 
ВАРОЖБАЎ 

     Часам цяжка паверыць 
у тое, што калядна-нава-
годняя ноч магла даць 
аднаму чалавеку падра-

бязныя звесткі пра другога. Не можа не здзіў-
ляць вынаходніцтва нашых дзяўчат, іх шыро-
кае асацыятыўнае мысленне, уменне “чы-
таць” закадзіраваную сімвалічную інфарма-
цыю аб сваім Лёсе. Прывядзём некалькі пры-
кладаў розных варыянтаў дзявочай варажбы 
аб пэўнай “партрэтнай характарыстыцы” 
свайго суджанага. 
*   Трэба было цішком, неўпрыкмет, каб не 
заўважала і не здагадалася маці, узяць першы 
блін, спечаны для шчодрай куцці, выбегчы на 
вуліцу і запытацца ў першага стрэчнага муж-
чыны, як яго завуць (такім і будзе імя вашага 
будучага мужа). 
*    Дзяўчына брала загадзя падрыхтаваны і 
прыхаваны дзеля гэтага камень і кідала яго ў 
калодзеж. Калі ён падаў глуха, ціха, то мер-
кавалі, што муж будзе стрыманым, ціхім, раз-
важлівым, памяркоўным. Калі ж камень ляцеў 
з шумам і пры падзенні рабіў шмат пырскаў,  

 
 
 
 
 
 
 
то былі перакананыя, што муж трапіцца ліхі, 
наравісты, не выключана, схільны да праз-
мернага ўжывання моцных напояў. 
* Некалькі дзяўчат бралі лучыны і пад-
пальвалі. Калі лучына гарэла з трэскам, пус-
кала шмат дыму, то гэта прадказвала гаротнае 
жыццё. Пашчасціць у жыцці той, у якой лу-
чына гарэла ярчэй. 
*    Паступова час набліжаўся да поўначы – той 
самая мяжы, за якой чалавек мог атрымаць 
яшчэ больш выразнае ўяўленне аб сваёй бу-
дучыні. Дзяўчаты бралі па кавалачку паперы, 
некалькі разоў камячылі іх у руках, а затым 
падпальвалі. Папера паступова згарала, пры-
маючы тую ці іншую форму. Талерку з атры-
манай выявай падносілі да полымя свечкі, а 
самі тым часам углядаліся ў выяву ценю, які 
ўтвараўся на сцяне. Па контурах той выявы 
спрабавалі прачытаць тое, што будзе накана-
вана. 
*    Вельмі блізкай  да гэтага варыянта была 
варажба з вадой. У невялікі посуд набіралі ва-
ду, лілі ў яе распаўлены воск, волава, свінец 
або бялок яйка. Уважліва ўглядаліся ў атры-
маную канфігурацыю і варажылі аб сваёй до-
лі.  Калі атрымлівалася нешта накшталт колца, 
вяночка – возьмеш шлюб у наступным годзе;  
калі выява нагадвала калыску – застанешся з 
дзіцём адна гараваць 

 
 ЕСЦІ ЧАСНОК -  
ДОЎГА ЖЫЦЬ 

      Здаўна часнок вядомы як 
натуральны антыбіётык. Ён 
аздараўляе арганізм, выганяе 
паразітаў. Паляпшае зрок, 
імунітэт, страваванне. Можа 
прыпыніць працэс аблысен-
ня — калі прыкладваць маску 
з часнаку да скуры галавы. 

Часнок аказвае бактэрыцыднае, супрацьгліс-
тавае, супрацьгрыбковае, супрацьвіруснае 
дзеянне, павялічвае амплітуду сардэчных ска-
рачэнняў, зніжае артэрыяльны ціск і ўзровень 
"дрэннага" халестэрыну, разрэджвае кроў. 
Ужо адно паніжэнне ўзроўню халестэрыну аз-
начае, што часнок — сродак для амаладжэння 
арганізма. Таксама гэты прадукт узмацняе ру-
хальную і сакраторную функцыі страўнікава-
кішачнага тракта, узбуджае апетыт. Вучоныя 
выявілі, што фітанцыды часнаку тармозяць 
актыўнасць некаторых ферментаў пухлін, у 
выніку чаго рост апошніх запавольваецца. 

20.11.2010 г. 

 

■     Полное название  
мексиканского города  
Санта-Фе  –  Вилла  Реал  де  ла  Санта Фе  де 
Сан  Франциско  де  Асис 

“БРЫЛЁЎСКІ ЛЕТАПІС” 
Инфармацыйна-грамадскі бюлетэнь 

в.Брылі Магілёўскага раёна 
Магілёўскай вобласці, 
Рэспубліка Беларусь. 

Заснавальнік - М.А.Яцкоў 
 

Адказны за выпуск - 

Мікалай Адамавіч ЯЦКОЎ 
Адрас: 213107 Магілёўскі раён, в.Брылі, 

вул. Юбілейная  6 - 7  
тэл. маб. +375293732886 

e-mail:  bryli@mail.ru 
 

Матэрыялы друкуюцца на мове аўтараў. 
Звярстана і надрукавана  

на ўласным абсталяванні. 
Падрыхтавана да друку 29.12.2010.  21.00. 

Наклад  100  асобнікаў. 
Распаўсюджваецца бясплатна. 

 

 
 
 
 

«Восень»  -  
Карына Бірукова 

«Месяцы»  -  Кірыл Палтаўцаў,  
Мікіта Вараб'ёў  і  Андрэй Жукаў 

Андрэй  
Падалякін 

Зінаіда 
Пятрова 

Настасся 
Дубавая 

Андрэй Жукаў і Макар Меляшкоў 
з «Яблыкам пажаданняў» 

 лістапада  2010 г.  у  Брылёўскім  дзіцячым  садзе  адбылося   
 традыцыйнае восеньскае свята.   Дзеці чыталі вершы, пры-   

              свечаныя восені, ладзілі разнастайныя гульні  і  сказалі  агульнае “Бы-  
      вай!”  залатой прыгажуні восені, якая хутка знікне ў снежаньскіх завеях...   

 


